
Topic: Namaz 

Aayaat: Surae Ankaboot [29], Aayat: 42 to 45 

Namaz ki Ahmiyat  

- Imam ali (a.s.) farmate hai "Paighmbar e akram ne panch waqt ki namaz ko us garam pan ki nehar se 

tashbeeh di hai jo insa ke ghr ke samne bahti hai aur insan din mei panch martaba is mein nahata hai. 

zahir hai ke jo shks din mein 5 martaba nahaye us mein koi gandagi baqi nhi rehti" (nahjul balagha 

khutba 199) 

- 6th Imam (a.s.) farmate hai "namaz deen ka sutoon hai aur iski misaal khaime ke sutoon ki trh hai jab tk 

sutoon qaim rehta hai , kilen aur rassi bhi qaim rehti hai lekin jab sutoon tedha ho jaye ya toot jaye , to 

kilen aur rassi bhi qaim nahi rehti." 

- Rasool-e-akram (s.a.w.) farmate hai " har cheez ka ek chehra hota hai aur tmhare deen ka chehra namaz 

hai lehaza koshish karo ke tmhare deen ka chehra badsoorat na ho." 

- Rasool-e-akram (s.a.w.) farmate hai " Namaz ek tarazu hai jo shks pura paimana bharega usse pora diya 

jayega aur jo km bharega tum jante ho ke allah ne km tolne walo ke bare mein kya farmaya hai " 

- 6th Imam (a.s.) farmate hai " qayamat ke din sabse pehle jis amal ka hisab liya jayega woh namaz hai 

agr namaz qubool ho gayi to baqi amal bhi qabool honge aur agr namaz rad ho gayi to baqi aamal bhi rad 

ho jayenge" 

- Rasool-e-akram (s.a.w.) ka irshad hai "ae abu zar , beshak allah ne meri ankho ki thandak namaz mai 

rakkhi hai , aur isse mere liye mehboob bna diya hai , jaise bhoke ke liye khana khushgawar hota hai. 

beshaq bhooka khana khane ke baad seer hojata hai lekin namaz se seer nahi hota." 

Muqaddimat-e-Namaz 

1)waqt ka khayal  

2)Qibla ka khayal rkhna 

3)ghusl, wuzu ya tayammum krna 

4)Badan aur kapdo ka paak hona 

5)libas ke shara'it ka khayal rkhna 

6)jagah aur makaan ki shara'it ka khayal rkhna 

Libas ki shara'it 

Woh sharte jo mardo aur aurto dono ke liye hai: 

1)libaz , namaz mein badan ko wajib miqdaar mei dhank de". 

2)paak ho. 

3)Ihtiyat e wajib ki bina pr, mubah ho. 

4)Murdar ke kisi hisse se na bana ho. 

5)darinde ke janwar se na bana ho, balke ihtiyat e wajib ki bina par, dusre haram gosht janwaron 

se bhi na bana ho. 

Sirf mardon ke liye zaruri shara'it 

1) libas resham se bana hua na ho. 

2) libas me sone chandi ki zardozi na ho. 

Namaz ki jagah 

1)Ihtiyat e wajib ki bina pr, ghasbi na ho  

2)Istiqarar rakhta ho 

3)Aisi jagah ho jahan shks ko yeh ehtimal ho ke woh namaz poori kr sakega 

4)Is jagah pr namaz guzar wajibat ko ada krne ki salahiyat rakhta ho 

5)agr jagah najis hai, to woh namaz guzar ke libas ya badan ko najis na kare 

6)aurat ki namaz ki jagah mard ke muqable mein aage ya barabar na ho (ihtiyat e wajib ki bina pr) 

7)jagah hamwar(musatteh) ho 

Wajibat e namaz 

1)niyyat 

2)Qiyaam(khara hona) 

3)Qiraat 

4)zikr 

5)Takbiratul ihram (namaz ke shuru mein 'allahu akbar' kehna) 

6)ruku 

7)sujood(dono sajde) 

8)Tashahhud 

9)Salaam 

10)Tarteeb 

11)Muwalata(namaz ke ajza ka ek ke baad ek hona) 

Arkaan e namaz 

Woh namaz ke hisse jo chahe bhuke se chore ya jan bujh kr chore namaz batil hojayegi 

1)Niyyat 

2)Takbirat ul Ihram 

3)Qiyam muttasil bi ruku(yani kharay ho kr ruku mein jana aur takbirat ul Ihram kehte waqt khara 

hone) 

4)Ruku 

5)ek rakat ke do sajde 

Mawalat aur Tarteeb bhi arkan-e-namaz ka hissa hai 


